
Zmien id-Dris

i

Fuq i-andar Ta’ Bembla fiz-Zebbug, fis-sajf kien isir id-dris taz-zergha. Il-bdiewa kienu jizirghu x-xghir,
mix-xghir tikber iz-zbula fuq iz-zokk twil irqiq u meta z-zbula tinxef, tinhasad bil-mingel. Kont tara ghelieqi
shah taht iz-Zebbug biz-zbul niexef imewweg maz-ziffa tas-sajf lest ghall-hsad. Iz-zera’ kien jilhaq u jkun lest
ghall-hsad f’daqqa u ghalhekk min ma kellux familja bit-tfal Ii kienu jistghu jaghtu daqqa t’id kien iqabbad lil
xi guvintur jew irgiel u anke xebbiet biex jghinu fil-hsad. Kienu jhallsuhom bin-nofs ta’ nhar jew bl-imgietgha.

Iz-zergha kien jinhasad bil-mingel, jithalla fl-art u
mbaghad jintrabat f’qatet. Il-qatet kienu jitghabbew fuq
il-hmar bil-karettun v mill-ghelieqi jittiehdu fuq Ta’
Bembla. Ghal dan il-garr, il-karettun kien jintrama b’zewg
lasti twal imwahhla wiegfa fin-naha ta’ gewwa tar-roti
biex ikun jista’ jinbena munzell gholi ta’ qatet f’daqqga u
jintrabat minn fuq ghal isfel b*habel ohxon jew b’siegla.
L-ghaxqa tat-tfal kienet li jirbku fuq il-munzell ta’ qatet
fuq il-karettun u ¢eklem éeklem jitilqu bil-hmar jigbed it-
taghbija lejn ir-rahal bil-missier jew persuna adulta timxi
fuq quddiem mal-hmar bil-habel tar-riedni f’idejha. Fi
zmien aktar imghoddi d-dris taz-zergha kien isir bil-hmar
fuq il-qiegha. Fi tfuliti sa tard is-snin sebghin tas-seklu
l-iehor id-dris fiz-Zebbug kien isir fuq Ta’ Bembla. Meta
bdew dehlin it-trakkijiet, il-garr taz-zergha mill-ghelieqi
beda jsir bihom.

Fuq Ta’ Bembla kienet tinzel il-magna tad-dris taz-ziju
Guzepp. Iz-ziju kien dahhal il-magna tad-dris fiz-Zebbug
ghall-habta tal-1950 u dam jaghmel dan ix-xoghol ghal
aktar minn ghoxrin sena. Kull familja kienet issib rokna
fug Ta’ Bembla madwar il-magna tad-dris. Hemmhekk
kienu jinhattu l-qatet taz-zergha minn fuq il-karettun
u jinbnew sewwa f’munzell fi-art. Meta jkun imissek
tidres, il-missier jew xi guvnott tal-familja kien jitla’ fuq
il-munzell tal-qatet u jibda jitfa’ qatta gatta ’1 isfel. Din
tkun mghoddija lil min ikun fuq il-magna jitfa’ l-qatet
biex jindirsu.

Mhux l-ewwel darba li I-magna kienet tifga jew
tagbzilha xi wahda mi¢-¢ingi twal li jdawru l-makkinarju
utieqaf. It-tiben kien johrog fuq l-gharbiel jizzegleg. Tnejn
min-nies, generalment nisa jkunu firxu lizar maghmul
minn xkejjer mihjutin flimkien biex mill-gharbiel it-tiben
jaqga’ fuqu u x’hin jimtela jagbdu z-zewgt itruf minn kull
naha u jigru bih ghal xi rokna jew mal-hajt tas-sejjieh il
boghod mill-magna. Tnejn ohra jiehdu posthom u jkomplu
sejrin hekk, sakemm il-qatet koltha jindirsu. Minbarra
t-tiben, mill-magna kien johrog ix-xghir miz-zbula li
kien jaga’ fi xkora. X’hin timtela l-ixkora kienet tintrabat
u titwarrab fil-genb minn xi ragel. Mal-genb tal-magna
kienu johorgu wkoll il-karfa u s-sifa, il-fdalijiet mill-izbula
u z-zokk, i kienu jingabru wkoll u jintuzaw ghal taht in-
naghag u [-bhejjem fil-magjel.

Il-process shih kien jinvolvi hafna nies u min ma kienx
ikollu familja kbira jew it-tfal ikunu ghadhom zghar kien
igabbad lil xi nies mir-rahal, l-aktar tfajliet u guvintur u
jhallashom xi haga. Minhabba s-shana tas-sajf, it-trab
irqiq u s-sifa li kienu johorgu waqt id-dris kienu jiddellku
u jehlu ma’ dawk li jkunu jahdmu madwar il-magna u
kultant ma kontx taghraf lil dak li jkun.

“Qisni sirt Tork” kien hemm min jghid.

Billi kienet tkun ged togrob il-festa tar-rahal, it-tfajliet
kienu jilbsu maktur frashom jew xi kappell u lbies bil-
kmiem twal, mhux biss minhabba x-xemx, imma wkoll
biex ma jismarux zejjed ghall-festa. Dak iz-zmien aktar
ma kien ikollok gilda bajda aktar kienet xi haga attraenti
u tal-moda.

Wara i jintemm il-proc¢ess tad-dris, I-ixkejjer
mimlija xghir kienu jingarru dritt lejn id-dar u
jithallew fuq i¢-¢int tas-setah qabel jiddahhlu u
jinhaznu ’xi ghorfa jew f’xi kamra fid-dar. Ix-xghir
kien jintuza bhala ghalf ghall-fniek u l-annimali ohra
Ii kienu jitrabbew fir-razzett. Minn fuq Ta’ Bembla
t-tiben kien jerga’ jitpogga fuq il-lozor tal-ixkejjer u
jingarr lejn id-dar fuq il-karettun u jinhazen f’kamra
apposta. Kwazi kull dar kien ikollha kamra tat-tiben.
Hafna kienu jsibuha bhala d-dar tat-tiben. Billi t-tiben
ma kienx jingarr dritt lejn id-dar wara li jindires, fuq
il-giegha kien ikun hemm xalata mit-tfal joqomsu u
jilaghbu fuq it-tiben ta’ dak u l-iehor, l-aqwa 1i ma
jtajrubx v li ma jhalltuhx ma’ xi munzell tiben ta’
haddiehor. Filghaxija x’hin kien jidlam, ix-xoghol u
l-attivita kienu jibqghu sejrin, ghax il-magna tad-dris
kienet tkompli tidres sa tard bil-lejl ghad-dawl tal-
lampa tal-mantil. Dawk 1i jkunu dirsu kienu jistriehu

dagsxejn u f’dik iz-ziffa tas-sajf l-irgiel u n-nisa kienu
joqoghdu jitkellmu bilgieghda fuq it-tiben u t-tfal
jilaghbu u jagbzu magenbhom.

Haga 1i kienet issir ftit jiem wara 1i t-tiben jittiched
id-dar, kien il-mili tas-saqqijiet bit-tiben gdid. Dan kien
isir kull sena. Kull saqqu jew mitrah kien jitbattal mit-
tiben gadim 1i jkun nizel hafna u jkun kwazi sar trab u
jimtela b’tiben gdid. It-tiben qadim mill-imtierah jintuza
ghal taht in-naghag fil-magqjel. Il-mitrah kien jimtela
sewwa bit-tiben billi kien jic¢atta u jinzel malajr u jsir
ta’ dags normali. L-ghaxqa tat-tfal kienet 1i joqgomsu u
jagbzu fuq il-mitrah meta kien ikun ghadu gholi, mimli
bit-tiben gdid.

[lum l-andar T2’ Bembla fejn kien isr id-dris inbena
kollu u kull ma fadal huwa triq zghira bejn il-bini li
twasslek fuq is-sies quddiem id-djar fa¢cata tas-Saghtrija
u Ras ir-Reqqa.

